
 

 
 
 
 
 
Xedea: Nafarroako Lan Autonomoaren I. Planean (2017-2020) abian jarritako 

ekintzen memoria (2022ko bigarren seihilekoan luzatuak) 
 

Nafarroako Lan Autonomoaren I. Plana (2017-2020) Nafarroako Gobernuan 
osatutako lantaldeak egindako lanaren emaitza da. Lantalde horretan, erakunde hauetako 
ordezkariak daude: Politika Ekonomiko eta Enpresarialaren eta Lanaren Zuzendaritza 
Nagusia, Nafarroako Enplegu Zerbitzua (Nafar Lansare), Ogasuneko eta Finantza 
Politikako Departamentua, Eskubide Sozialetako Departamentua, Hezkuntza 
Departamentua eta Nafarroako Lan Autonomoaren Kontseiluko langile autonomoen 
elkarteak. Planean Administrazio Publikoko erakundeek eta organoek egindako 
proposamenen inguruan lortutako adostasuna jasotzen da. 

 
Autoenpleguari albait babesik handiena emateko eta enpresak sortzen laguntzeko 

asmoa duten anbizio handiko hainbat jarduketa jaso dira Plan honetan, zortzi ildo 
estrategiko hauetan ardaztuta: 

 
Langile autonomoen gaitasunak sustatzea. 
Administrazio zerbitzuak emateko modua hobetzea. 
Kultura ekintzailea sustatzea. 
Lan autonomoa finkatzea. 
Emakume ekintzaile eta autonomoen gaineko ekintza plana lantzea. 
Arriskuak prebenitzea eta laneko osasuna zaintzea. 
Gizarte babesa eta porrotaren aurreko babesa eskaintzea. 
Kolektiboaren posizionamendua hobetzea. 
 
2022ko lehen seihilekoan langile autonomoen elkarteekin batera Lan Autonomoaren 

II. Plana (2022-2025) lantzen aritu ondotik, ekainaren 2an II. Planaren zirriborroa aurkeztu 
zaio Nafarroako Lan Autonomoaren Kontseiluari, eta hilaren 3an Herritarren parte-
hartzearen webgunean argitaratu da, planari ekarpenak egiteko betekizuna betetzeko. 
Ekarpenak egiteko epea uztailaren 15era arte izanen da zabalik.  

Behin betiko onesten ez den bitartean II. Plana, indarrean jarraitzen du I. Planak, eta 
bertako ildo estrategikoetan garatutako ekintzak egiten jarraitu da: 

 
1. Planaren 4.3 ildo estrategikoak (Negozioen itxiera ekiditeko eta belaunaldien 

erreleboa sustatzeko neurriak) enpresa ondorengorik ez duten negozioen poltsa bat 
sortzea du helburu.  

 
 
 CEINen lankidetzarekin, negozioen erreleborako poltsa bat sortu da, 

navarraemprende.com webgunean kokatutako plataforma baten bidez. Horrela, laukitxoz 
osatutako inprimakien interfaze baten bidez, bai jarduera uzten duen pertsonek eta bai 
ekintzaile berriek datu base batera jo dezakete 2018ko martxoaren 1etik aurrera, beren 
burua iragartzeko eta, halaber, amaitzear dauden negozio guztiak eta hasteko prest 
dauden ekintzaile guztiak ikusteko. 

 
Plataforma horretara sartzen direnean, informazio hori Lan Zerbitzura iristen da, eta 

pertsona horiek harremanetan jartzeaz arduratzen gara. 
 



 

 Horrela, errelebo prozesuaren jarraipena egiten ahalko da, eta azkenean prozesua 
arrakastaz burutu den ikusi. 

 
2022ko ekainaren 30ean, honako hauek ditugu:  
 

• negozio baten erosle gisa iragartzen diren pertsonak: 30 
• negozioa saldu edo eskualdatu nahi duten pertsonak: 72 
• negozioren batean interesa erakutsi duten pertsonak: 266 

 
Orain arteko arrakastak:  

 
Poltsaren bidez bi alderdiak harremanetan jarritako negozioenak: 

 
• Abaurrepea: Mobiliario de Cocina Valen SL 
• Iruña: Vendo tu casa aholkularitza 
• Iruña: Izcue mertzeria 
• Iruña: Isabel mertzeria 
• Iruña: Laura tindategia 
• Iruña: Los Ibéricos de San Nicolás 
• Mutiloabeiti: Ebat ebanisteria 

 
Negozioa saltzeko edo eskualdatzeko iragarkia poltsan argitaratu eta horren ondorioz 
interesdunek zuzenean haiengana jo duten negozioenak: 

 
• Irurtzun: Covirán 
• Atarrabia: Ile apaindegia 
• Castejón: Paredes taberna 

 
 

2. Planaren 4.3 ildo estrategiko horren beraren barnean (Negozioen itxiera 
ekiditeko eta belaunaldien erreleboa sustatzeko neurriak), negozioen erreleborako 
poltsari laguntzeko, bi dirulaguntza prestatu dira negozioen erreleborako poltsa hori 
diruz hornitzeko. Helburua belaunaldien erreleboa sustatzea da, negozioari jarraipena 
emanen diotenak aurkitzeko zailtasunak dituztenei erraztasunak eskainiz. Horrez gain, 
langabezian dauden gazteei ekintzailetza aukera bat eskaintzeko aukera ematen du. Gazte 
Enplegurako Programa Operatiboaren parte izanen litzateke, beraz. 

 
Lehenengo laguntza: 
  
2.000 biztanletik beheitiko Nafarroako udalerrietan kokatutako negozio baten titular diren 
langile autonomoentzako dirulaguntza, langabeak kontratatzeko.  
 
 Asmoa da, batetik, lan autonomoa edo norberaren konturako lana sustatu eta erraztea, 
negozioen erreleborako poltsan izena emanda dauden langabeak kontratatzen dituzten 
autonomoei laguntza emanez, negozioaren ezagutza bien artean transmititzea sustatzeko; 
eta, bestetik, negozioa lagako duen pertsonari laguntza ekonomikoa ematea. Lagatzaileak 
laguntza hori jasotzen ahalko du, negozioan ordeztuko duen pertsonari 6 hilabeteko aldian 
irakasten eta tutore lanak egiten aritzeagatik. 
 
Bigarren laguntza: 
  



 

2.000 biztanletik beheitiko Nafarroako udalerrietan kokatutako negozio baten titular diren 
langile autonomoentzako dirulaguntza, eskualdatzeagatik ordaindutako gastuak estaltzeko.  
 
Erreleboa aurkitzeko zailtasunak dituzten negozioen jarraitutasuna sustatu nahi da 
negozioak eskualdatzeagatik ordaindutako gastuak estaltzeko laguntzen deialdiaren bidez. 
Laguntzak emanen zaizkie Negozioen Erreleborako Poltsaren bitartez Nafarroako 2.000 
biztanletik beheitiko udalerri batean kokatutako negozio bat eskualdaketa bidez erosi 
dutenei.  
 
Bi deialdi horiek 2022ko uztailaren 1ean argitaratuko dira NAOn. 
 
 

3. Planaren 4.3 ildo estrategiko horretan bertan (Negozioen itxiera ekiditeko eta 
belaunaldien erreleboa sustatzeko neurriak), eta Negozioen Erreleborako Poltsari 
laguntzeko:    Proiektu pilotu bat abiarazi zen Nafarroako hainbat zonaldetako 2.000 
biztanletik beheitiko 24 udalerritan, haietan zenbat negozio dauden jakiteko eta erretiroagatik 
ixtear zenbat dauden zenbatesteko. 

Ekintza honen bidez, era berean, Suspertze, Eraldatze eta Erresilientzia Planaren 
ildotik jardun nahi da (III. ardatza: Gizarte eta lurralde kohesioa; I. palanka: Hiri eta landa 
agenda, despopulazioaren aurkako borroka eta nekazaritzaren garapena), landa eremuetan 
negozioak ixtea eta, horren ondorioz, landa eremu horietan biztanleria galtzea saihesteko.   

Horren guztiaren ondorioz, nafar geografiako 24 udalerritan 55 urtetik gorako 310 
pertsona ari dira autonomo gisa lanean. Hurrengo urratsa, beraz, pertsona horiekin 
harremanetan egotea litzateke, etorkizunean negozio horiek gal ez daitezen. 

 
 
4. Planaren 4.3 ildoaren barruan (Negozioen itxiera ekiditeko eta belaunaldien 

erreleboa sustatzeko neurriak), eta Negozioen Erreleborako Poltsari laguntzeko asmoz, 
Nafarroako Merkataritza Ganbera kontratatu da, Negozioen Erreleborako Poltsan izena 
emanda dauden negozioen balorazio ekonomikoa egiteko zerbitzua eskain dezan, EOEren 
bidez Lan Autonomoaren Atalari hala eskatzen diotenean. Ekainaren 30era arte, 6 balorazio 
egin dira. 

 
 

5. Era berean, Nafarroako Merkatari Elkartearekin lankidetzan ari gara, Negozioen 
Erreleborako Poltsan iragartzen diren negozioen berri eman eta zabaltzeko. 

 
 
6. Ildo beretik, Negozioen Erreleborako Poltsari laguntzeko, baina Suspertze, 

Eraldatze eta Erresilientzia Planaren I. ardatzeko (Trantsizio ekologikoa) II. palankako 
(Azpiegitura eta ekosistema erresilienteak) 4. osagaiarekin (Ekosistemen eta horien 
bioaniztasunaren kontserbazioa eta leheneratzea) bat eginez, basoen kontserbazioaren 
aldeko ekintza bat egiteko aukera aztertzen ari gara, Negozioen Erreleborako Poltsaren 
bidez egiten den eskualdaketa bakoitzeko baso bat sasiz garbitzeko. Nafarroako Gobernuko 
Landa Garapeneko eta Ingurumeneko Departamentuko Baso Plangintzarako eta Ingurumen 
Hezkuntzarako Atalak tramitatuko du ekintza hori. 

   
 
 
7. Nafarroako Lan Autonomoaren I. Planaren 2.4.1 ildo estrategikoak (Lokal publikoak 

alokatzeko aukera erraztea) hutsik dauden lokal publikoen datu base bat sortzea du 
helburu.  
 



 

 Lehen seihileko honetan, harremanetan jarraitu dugu oraindik erantzuna helarazi ez 
diguten Nafarroako udalerriekin. Gogorarazi diegu eguneratu egin behar dela uneotan hutsik 
dauden lokal publikoen zerrenda, balizko ekintzaileei eskaintzeko.  
 

 Ekainaren 30ean, 15 udalerri dira lokal hutsak eskaintzen dituztenak: 
 

Ameskoabarrena 
Antzin 
Agoitz 
Burgi 
Zirauki 

Eneritz 
Lizarra  
Imotz - Muskitz 
Lesaka 
Irunberri  

Elo  
Murillo el 
Cuende 
Ultzama 
Zizur Nagusia 

Zudairi 

 
 
 
8. Planaren 2. ildo estrategikoan (Administrazio zerbitzuak emateko modua 

hobetzea), jarduera publikoen poltsa bat osatu da www.navarraemprende.com 
webgunean, udal titulartasuneko negozioetarako sarbidea emateko. Negozio horiek 
www.navarra.es webguneko kontratazio atarian daude argitaratuta. 

 
Nafarroan langile autonomoek kudeatzeko moduan dauden negozio eta jarduera 

publikoei buruzko informazioa ematen du (udalenak, mankomunitateenak, partzuergoenak 
eta abar). 

 
Tokiko garapen agentziak arduratzen dira poltsa hori beren jardun eremuetako 

lizitazioekin elikatzeaz. 
 

Pertsonaren batek interesa badu argitaratutako lizitazioren batean, inprimaki labur 
bat bete besterik ez du egin behar. Dagokion agentziatik harremanetan jarriko dira harekin, 
informazioa zabaltzeko eta, hala badagokio, ekintzailetza prozesuan laguntzeko.  

 
Ekainaren 30ean, 46 negozio daude webgunean argitaratuta: horietatik 26 

adjudikatuta daude, 5 hutsik geratu dira, eta 15 daude eskaintzan. 
 

 
9. Administrazio zerbitzuak emateko modua hobetzea ildo estrategiko horren 

beraren barruan, Nafarroako Lan Autonomorako Ekintzen Gidaliburua daukagu, 
Nafarroako Gobernuan autonomoei laguntzeko dauden ekintza guztien berri ematen 
duena. Gidaliburu hori navarra.es webgunean dago eskuragarri. 
 

Lehen seihileko honetan, Nafar Lansarek eskainitako prestakuntza eta ikastaroetarako, 
hitzarmenetarako eta finantzaketarako sarbide estekak eguneratu dira, eta beraien 
webguneetara birbideratzen dute zuzenean.  

 
10. Planaren 8. ildo estrategikoa garatze aldera, Posizionamendua hobetzea 

deritzona, 1. ekintzako (Autonomoen barne eta kanpo ikusgarritasuna hobetzea) 3. 
jardueran (Balioak, ezaugarriak eta betekizunak gizartean hobeki ezagutzeko eta 
zabaltzeko ekintzak), aplikazio mugikor natibo bat garatu da Android eta IOS sistemetarako, 
“Nafarroako Lan Autonomoa” izenekoa.  
 
 2020ko urriaren 2az geroztik, aktibo dago Nafarroako Lan Autonomoa aplikazioa, 
zeinak Nafarroako autonomoen sustapen katalogo bat baitu, kokapenaren, jardueraren eta 

http://www.navarra.es/


 

balorazioen arabera kategorizatuta. Kategorien araberako negozio bilatzaile baten bidez, 
izena eman duten autonomoak aurki daitezke, eta haiekin harremanetan jartzeko aukera 
dago, posta elektronikoz, telefonoz edo aplikazioaren bidez. Horrez gain, erabiltzaileek 
baloratu egin dezakete autonomoek egindako lana. 
 
 2022ko lehen seihilekoan hobekuntzak egin dira aplikazioan, Lan Autonomoaren 
Azoka Atala eta Nafarroako Autonomoen Lana Aitortzeko Sariak txertatu dira, eta azala 
erakargarriago bihurtzeko aldaketak egiten ari dira. 
 Bestalde, otsailaz geroztik aplikazioaren hedapena egiten ari dira 
www.navarraemprende.com webgunearen bidez, hango home-ko banner baten bidez. 
Handik aplikazioari buruzko informazioa eskura daiteke, baita hura jaisteko ikonoetarako 
sarbidea lortu ere. 
 
 Ekainaren 30ean, 381 autonomo ditugu sustapen katalogoan beraien buruaren berri 
ematen eta zerbitzuak eskaintzen, eta 88 dira, bestalde, behar duten profesionala 
lokalizatzeko aplikazioa erabiltzen dutenak. 
 
 
 11. 4.1.3 ildoan (Hornitzaileei egin beharreko ordainketetan jardunbide egokiak 
saritzeko kalitate zigilua edo saria sustatzea), eguneratu egin da “InnovaRSE” 
metodologia lan autonomora egokitzeko prozesua: “Lan autonomoa, mikroenpresak eta 
gizarte erantzukizuna (TamiRSE)”.  
 
2022ko lehen seihilekoan, urtean zehar Planifikazioak eta Jasangarritasun Memoriak 
egiteko laguntzei buruzko jakinarazpenak egiten ari gara.  
 
 

12. 8. ildoan (Posizionamendua hobetzea), 1. ekintzan (Autonomoen barne eta 
kanpo ikusgarritasuna hobetzea), 4. jarduketan, hauxe dago: laguntzen deialdietan 
balizko onuradun gisa sartzea langile autonomoen lanbide elkarteak. 
 

Nafarroako langile autonomoen lanbide elkarteak Administrazio publikoen solaskide 
garrantzitsuak dira kolektibo horrek sortzen duen jarduera ekonomikoa sustatzeko politika 
publikoak garatzeari begira eta norberaren konturako eta besteren konturako enpresak eta 
enplegua ugaltzeari begira.  

Sustapen jarduera horiek interes orokorrekoak direnez, 2022ko ekitaldirako 
Nafarroako Aurrekontu Orokorretan aurrekontu zuzkidura espezifiko bat aurreikusi da haien 
jarduerei eta mantentzeari laguntzeko. 

Deialdi hori 2022ko ekainaren 24ko NAOn argitaratu da (125. zk.). 
 

13- Suspertze, Eraldatze eta Erresilientzia Planaren ildo beretik, eraldaketa 
ekologikoari eta digitalari dagokionez, Digital Tool Kits dirulaguntzen berri ematen ari gara 
Nafarroako autonomoen kolektiboari.  
 Deialdi horietan parte hartzeko egin beharrekoari buruzko informazioa igorri diegu langile 
autonomoen elkarteei, profesionalen elkarteei, TGAei, udalei eta bestelako erakunde publiko 
zein pribatuei.    
Informazioaren hedapen guztia www.navarraemprende.com webgunean zentralizatzeko 
xedez, esteka bat ezarri da bertan, dirulaguntzen eta finantzaketaren atalean, eta Next 
Generation dirulaguntzen atal bat sortu da.  

 
13. 8. ildoan (Posizionamendua hobetzea), 1. ekintzan (Autonomoen barne eta 

kanpo ikusgarritasuna hobetzea), 1. jarduketan (Lan autonomoaren bikaintasuna 
aitortzea), aurten, COVID-19ak eragindako osasun krisiaren eraginez bi urtez geldirik egon 

http://www.navarraemprende.com/
http://www.navarraemprende.com/


 

ondotik, berreskuratu egin da ekimena, eta urriaren 15ean Nafarroako Autonomoen Lana 
Aitortzeko Sarien banaketa eginen da. Ekainaren 1etik 21era izan da zabalik hautagaiak 
aurkezteko epea, eta herritarrek ekainaren 24tik uztailaren 30era bozkatzen ahalko dituzte 
beraien aburuz hautagaien artetik saria merezi dutenak, honako webgune honen bidez: 
https://www.navarraemprende.com/feriadetrabajoautonomodenavarra/euskera/#sariak 

 
14. 8. ildoan bertan (Posizionamendua hobetzea), 1. ekintzan (Autonomoen barne 

eta kanpo ikusgarritasuna hobetzea), 3. jarduketaren baitan (Balioak, ezaugarriak eta 
betekizunak gizartean hobeki ezagutzeko eta zabaltzeko ekintzak), aurten ere urriaren 
15ean eta 16an eginen da Nafarroako Lan Autonomoaren III. Feria. Azoka horretan jarriko 
diren doako 87 erakustokiak adjudikatuta daude jada, 2022ko maiatzaren 4tik 17ra 
https://www.navarraemprende.com/feriadetrabajoautonomodenavarra/euskera/#standak 
webgunean egin zen eskaintza irekiaren bidez. 

